
				এই পাতাটির মুদ্রণ সংশোধন করা প্রয়োজন। 
छाम्नाङ्गीन् ! 7 VAV w. W

বেড়াইতে গিয়াছিলাম। সেখানকার জন্ম-রেজেষ্টারী খুজিয়া, তোমার জন্ম-তারিখ খাটি জানিয়া আসিয়াছি। তদনুসারে আদ্য তোমার সাতচল্লিশ বৎসর বয়সের আরম্ভ।” লেডী বেরেসফোর্ড শুনিয়া শিহরিয়া উঠিলেন, এবং বলিলেন,- ‘হায় ! সত্যই কি আজ আমার সাতচল্লিশ বৎসরের প্রথম দিন, —তবে আর বিলম্ব নাই। আপনি আমার মৃত্যুর ওয়ারেন্ট জারি করিলেন। আমি আর কএকটি ঘণ্টা মাত্র জীবিত আছি ।” এই বলিয়া, তিনি যাজককে তখনই চলিয়া যাইতে অনুরোধ করিলেন। কহিলেন -“আপনি এখন আসুন, মৃত্যুর পূর্বে আমাকে একটা গুরুতর বিষয়ে বন্দোবস্ত করিয়া যাইতে হইবে।” যাজক, ইহা শুনিয়া এবং শিষ্যার তখনকার সেই ভােব ও অধীর মুখচ্ছবি দেখিয়া, অপ্ৰস্তুতের ন্যায়, ধীরে ধীরে, বাহিরে
গেলেন ।
যাজকের চলিয়া যাওয়ার পর, লেডী বেরেস ফোড, তাহার। প্রথম পক্ষের দ্বাবিংশতি বৎসর-বয়স্ক প্ৰিয়তম পুত্র ও প্ৰিয়সখী। লেডী কবকে নিকটে ডাকিয়া, আত্মজীবনের সেই লোক-ভয়ঙ্কর গুপ্ত কাহিনী আদ্যোপােন্ত খুলিয়া বলিলেন । পুত্র ও সখী, সমস্ত শুনিয়া, একান্ত দুঃখিত, বিস্মিত ও ভীত হইয়া পড়িলেন। তিনি কহিলেন,-“তোমরা ভীত বা দুঃখিত হইও না। আমার ধারণা ছিল, আমার বয়স আটচল্লিশ বৎসর। কিন্তু এক্ষণ নিঃসংশয় রূপে জানিতে পারিয়াছি, আমার বয়স আটচল্লিশ৷ নহে, সাতচল্লিশ। পর-লোক-বাসী ছায়ামূৰ্ত্তির ভবিষ্যদবাণী

